
Семинари  омӯзишии  «Табибони
хок» дар шаҳри Хоруғи ВМКБ
СЕМИНАРИ  ОМӮЗИШИИ  «ТАБИБОНИ  ХОК»  ДАР  ШАҲРИ  ХОРУҒИ  ВИЛОЯТИ
МУХТОРИ КУҲИСТОНИ БАДАХШОН

Муассисаи давлатии “Рушди соҳибкорӣ дар соҳаи кишоварзӣ” дар
якҷоягӣ  бо  Созмони  озуқаворӣ  ва  кишоварзии  Созмони  Милали
Муттаҳид дар Ҷумҳурии Тоҷикистон (ФАО) соли ҷорӣ дар доираи
лоиҳаи  “Баланд  бардоштани  устувории  кишоварзӣ”  семинари
омӯзишии “Табибони хок”-ро дар миқёси кишвар баргузор намуда
истодаанд.

Ин  навбат  семинари  омӯзишӣ  дар  толори  Мақомоти  иҷроияи
ҳокимияти  давлатии  шаҳри  Хоруғи  ВМКБ  баргузор  гардида,  аз
ҷониби  олимону  мутахассисони  соҳаи  хокшиносӣ  мушкилотҳои
мубрами соҳа мавриди баррасӣ қарор гирифт.

Семинари  мазкур  бо  ҷалби  мутахассисони  соҳаи  кишоварзӣ
махсусан хокшиносӣ ду рӯз (15 ва 16) идома ёфта, олимони соҳа
тибқи нақша дар саҳро тавассути таҷҳизотҳои муосир элеметҳои
гуногуни дар хокбуда ва ҳолати воқеии таркиби онро муайян
карда, пешниҳоди иштирокчиён гардониданд.

Баромадҳо оид ба масъалаҳои муайян намудани таркиби химиявию
физикавии хок, ҳолати баландсозии структураи таркиби он доираи
васеи мавзӯъҳои муҳимро тавассути як силсила презентатсияҳо
(рунамо)  барои  татбиқи  стратегияҳои  омӯзиш  ва  ҳифзи
ҳамгироёнаи  хок  фаро  мегирифт.

Ҳадаф аз баргузории чунин семинарҳои омӯзишӣ ин сари вақт
омода  намудани  мутахассисони  соҳа  дар  ҳалли  мушкилоти
ҷойдошта,  истифодаи  технологияи  навин  дар  рафти  фаъолияти
имрӯзаи  соҳа,  истифодаи  самараноки  замин,  тавассути
таҷҳизотҳои муосир муайян намудани элементҳои таркиби хок ва
боз  ҳам  баланд  бардоштани  ҳосилнокии  зироатҳои  кишоварзӣ
мебошад.

Чорабинии мазкур барои мутахассисони соҳаи хокшиносӣ роҳандозӣ
гардида, бо истифода аз технологияҳои имруза метавонанд донишу
малакаи хешро боз ҳам мукаммал гардонанду дар оянда татбиқи
илмро дар амал ҷорӣ намоянд.

Дар рафти семинар иштирокчиён роҷеъ ба масъалаҳои мубрами соҳа
ба масъулин суолҳо пешниҳод намуда, нозукиҳои илми хокшиносӣ
ва агрохимияро аз бар намуданд.

Анҷоми семинар барои ҳар як иштирокчи лаҳзаи ҷолибу хотирмон
буд.  Зеро  онҳо  тавонистанд  дар  натиҷаи  аз  бар  намудани
нозукиҳои  ташхиси  хок  соҳиби  сертификати  “Табибони  хок
гарданд.



 

Вохӯриҳо  бо  баҳрагирандагони
лоиҳа  оид  ба  механизми
баррасии арзу муроҷиатҳо дар
шаҳру ноҳияҳои ВМКБ
ВОХӮРИҲО БО БАҲРАГИРАНДАГОНИ ЛОИҲА ОИД БА МЕХАНИЗМИ БАРРАСИИ
АРЗУ МУРОҶИАТҲО ДАР ШАҲРУ НОҲИЯҲОИ ВМКБ

Муассисаи  давлатии  “Рушди  соҳибкорӣ  дар  соҳаи  кишоварзӣ”
ҷиҳати иҷрои дастуру супоришҳои Ҳукумати Ҷумҳурии Тоҷикистон
таваҷҷӯҳи  хоса  зоир  намуда,  барои  рушди  соҳаи  кишоварзӣ
пайваста тадбирҳои зарурӣ меандешад.

Мутахассисони масоили иҷтимоӣ ва экологии муассиса дар якҷоягӣ
бо кормандони Ташкилоти ҷамъиятии “Умедбахш” дар доираи лоиҳаи
“Баланд  бардоштани  устувории  кишоварзӣ”  ҷиҳати  таъмини
шаффофияти фаъолияти лоиҳа ва муносибатҳо бо баҳрагирандагон,

механизми  баррасии  арзу  пешниҳодҳоро  дар  сатҳи  маҳаллӣ,
минтақавӣ  ва  миллӣ  дар  шаҳру  ноҳияҳои  вилояти  мухтори
куҳистони  Бадахшон  баргузор  намуда  истодааст.

Дар рафти сафари корӣ ба ВМКБ ҷиҳати иҷрои Қонуни Ҷумҳурии
Тоҷикистон “Дар бораи муроҷиатҳои шахсони воқеӣ ва ҳуқуқӣ”,
ҳуҷҷати  расмии  идоракунии  муҳити  зисту  масъалаҳои  иҷтимоӣ,
тартиби  баррасии  муроҷиатҳои  шаҳрвандон  дар  доираи  лоиҳаи
мазкур аз ҷониби Мақомотҳои иҷроияи ҳокимияти давлатии шаҳру
ноҳияҳои ВМКБ комиссия таъсис дода шуда, корҳо дар ин самт бо
маром идома дорад.

Дар рафти баргузории ҷаласаҳо аз ҷониби мутахассисони масоили
иҷтимоиву экологии муассиса ва кормандони Ташкилоти ҷамъиятии
“Умедбахш” масъалаҳо оид ба шафофияти фаъолияти лоиҳаи “Баланд
бардоштани  устувории  кишоварзӣ”  механизми  баррасии  арзу
муроҷиатҳо ва дигар масъалаҳои мубрами соҳа, матраҳ мегарданд.

Ҳайати  комиссия  пас  аз  ҷаласаҳо  аз  қуттиҳои  иттилоотӣ,
гармхонаҳои  доимоамалкунанда,  қитъаҳои  намоишии  зироатҳои
кишоварзӣ, чоҳҳои амудӣ ва аз дигар мавзеҳо дидан намуданд.

Кишоварзони  шаҳру  ноҳияҳои  ВМКБ  дар  вохӯриҳои  воқифгардонӣ
фаъолона  ширкат  варзида,  ҷиҳати  дастгириҳои  пайвастаи
Асосгузори  сулҳу  ваҳдати  миллӣ,  Пешвои  миллат,  Президенти
кишвар муҳтарам Эмомалӣ Раҳмон оид ба рушди соҳаи кишоварзӣ
қаноатманд ва изҳори сипос намуданд.



 

Дастрасии хоҷагиҳо бо техника
—  мошинолоти  кишоварзӣ  дар
доираи лоиҳа
ДАСТРАСИИ  ХОҶАГИҲО  БО  ТЕХНИКА  —  МОШИНОЛОТИ  КИШОВАРЗӢ  ДАР
ДОИРАИ ЛОИҲА

Муассисаи давлатии “Рушди соҳибкорӣ дар соҳаи кишоварзӣ” дар
доираи лоиҳаи “Баланд бардоштани устувории кишоварзӣ” ҷиҳати
беҳтар намудани заминаи моддию техникии хоҷагиҳои ниёзманди
кишвар соли ҷорӣ 150 адад тракторҳои хурдҳаҷм, бо ядакҳояшон
дар миқёси ҷумҳурӣ дастраси хоҷагиҳои ниёзманд гардонида буд.

Ҳамчунин  ҷиҳати  боз  ҳам  беҳтар  намудани  заминаи  моддию
техникии  хоҷагиҳои  ниёзманди  ҷумҳурӣ  як  қатор  мошинолотҳои
кишоварзӣ,  аз  қабили  испори  дупозадор,  испори  панҷпозадор,
кулухмайдакунак,  картошкашинонак,  картошкаканак,  дорупошаки
штангӣ,  дорупошаки  бодӣ,  нурипошак,  гандумкубак,  дости

тракторӣ,  чизел,  сихмола,  дискмола,  тухмипошаки  ғалла
тухмипошаки  сабзавод,  култиватор  ва  нимядак  барои  обкашӣ
харидорӣ  гардида,  дастраси  хоҷагиҳои  ниёзманд  гардонида
мешавад.

Айни ҳол тақсимоти техника — мошинолоти кишоварзӣ дар ҳудуди
кишвар оғоз гардида, дар мади аввал ба хоҷагиҳои ниёзманди
шаҳру ноҳияҳои ВМКБ 90 адад ва ноҳияҳои Сино, Фирдавсӣ ва
Шоҳмансури шаҳри Душанбе зиёда аз 20 адад техника — мошинолоти
кишоварзӣ дастрас карда шуд.

Дар  маросими  супоридани  техника  —  мошинолотҳои  кишоварзӣ
ҳайати комиссия, ки аз намояндагони Мақомоти иҷроияи ҳокимияти
давлатии шаҳру ноҳияҳо таъсис дода шудааст иштирок намуда,
давра ба давра тибқи нақша дар рузҳои наздик таҷҳизотҳоро
дастраси хоҷагиҳои ниёзманд мегардонанд.

Имрӯзҳо  кишоварзон  (Баҳрагирандагони  лоиҳа)  аз  дастгириҳои
пайвастаи Ҳукумати Ҷумҳурии Тоҷикистон сипосгузор буда, тасмим
гирифтаанд, ки барои афзун гардонидани ҳосилнокии зироатҳои
кишоварзӣ  камари  ҳиммат  баста,  ҷиҳати  таъмини  амнияти
озуқавории  аҳолии  кишвар  низ  саҳмгузор  мебошанд.



 

Баргузории  ҷаласаи  ҷамъиятӣ
оид  ба  оғози  сохтмони
гармхонаи  доимоамалкунандаи
инноватсионӣ  дар  ноҳияи
Шуғнони вилояти Бадахшон
БАРГУЗОРИИ ҶАЛАСАИ ҶАМЪИЯТӢ ОИД БА ОҒОЗИ СОХТМОНИ ГАРМХОНАИ
ДОИМОАМАЛКУНАНДАИ  ИННОВАТСИОНӢ  ДАР  НОҲИЯИ  ШУҒНОНИ  ВИЛОЯТИ
БАДАХШОН

Муассисаи  давлатии  “Рушди  соҳибкорӣ  дар  соҳаи  кишоварзӣ”
ҷиҳати татбиқи лоиҳа оид ба рушди соҳаи кишоварзӣ пайваста
тадбирҳои зарурӣ меандешад.

Санаи 11 июли соли ҷорӣ муҳандисон ва мутахассисони масоили
иҷтимоӣ  ва  экологии  муассиса  дар  доираи  лоиҳаи  “Баланд

бардоштани устувории кишоварзӣ” бо иштироки шахсони масъули
Мақомоти  иҷроияи  ҳокимияти  давлатии  ноҳияи  Шуғнони  вилояти
Бадахшон, истиқоматкунандагони маҳаллаҳои гирду атрофи иншооти
корӣ ва кормандони ширкати сохтмонии ҶДММ “Ситоиш” ки барои
сохтмони  гармхонаи  доимоамалкунандаи  муосир  ҷалб  гардидаанд
ҷаласаи ҷамъиятӣ баргузор карда шуд.

Сараввал  ҷаласаро  муовини  аввали  раиси  ноҳияи  Шуғнон  оғоз
намуда,  барои  дастгириҳои  ҳамаҷонибаи  Ҳукумати  Ҷумҳурии
Тоҷикистон махсусан Пешвои муаззами миллат муҳтарам Эмомалӣ
Раҳмон  ва  Муассисаи  давлатии  “Рушди  соҳибкорӣ  дар  соҳаи
кишоварзӣ” ҷиҳати дастгирии пайвастаи кишоварзон бо техникаву
мошинолотҳои кишоварзӣ, тухмиҳои хушсифат ва бунёди иншоотҳои
муосири кишоварзӣ изҳори сипос намуданд.

Сипас мутахассиси масоили иҷтимоии муассиса Раъно Раҳматова
роҷеъ ба дастгириҳои пайвастаи Ҳукумати Ҷумҳурии Тоҷикистон
дар самти рушди соҳа, таъмин намудани аҳолӣ бо ҷойҳои нави
корӣ,  бунёд  ва  истифодаи  самараноки  гармхонаҳои  муосир  ва
ҷиҳати татбиқи лоиҳа бо дарназардошти иҷроиши нозукиҳои кор ва
сари вақт бо сифати баланд ба анҷом расонидани иншооти мазкур
суханронӣ намуд.

Дар  рафти  ҷаласа  муҳандиси  муассиса  ва  роҳбари  ширкати
сохтмонии  ҶДММ  “Ситоиш”  ҷиҳати  амалисозии  нақшаи  бунёди
гармхонаи  доимоамалкунанда,  ки  бо  тарҳи  наву  замонавӣ  бо
сифати  баланд  бунёд  мегардад  тавассути  рунамо  баромадҳои
пурмуҳтаво  намуда,  нақшаҳои  кории  худро  пешкаши  ҳозирин
кардониданд.

Ҳамчунин  аз  ҷониби  мутахассисони  муассиса  дар  марҳилаи
оғозёбии сафарбаркунии корҳо ҷиҳати иҷроиши нақшаи идоракунии
муҳити  зист  бо  дарназардошти  фикру  мулоҳизаҳо,  пешниҳодҳои
тарафҳои манфиатдор, натиҷаҳои арзёбии таъсир ба муҳити зист,
тибқи талаботҳои стандартҳои иҷтимоиву экологӣ Бонки ҷаҳонӣ,
риояи қоидаҳои беҳдоштиву санитарӣ, техникаи бехатарӣ, иҷроиши
талаботу  меъёрҳои  амалкунандаи  қонунгузории  Ҷумҳурии
Тоҷикистон,  механизми  баррасии  арзу  пешниҳодҳо  ва  иҷроиши



дигар қонунҳои амалкунанда маълумотҳои муфассал пешкаш карда
шуд.

Дар фарҷоми ҷаласа аз ҷониби роҳбарияти мақомот ҷиҳати иҷрои
саривақтии  нақшаҳои  дарпешистода  ба  масъулин  дастуру
супоришҳои  мушаххас  дода  шуд.

 



Мулоқоти корӣ ҷиҳати раванди
татбиқи  лоиҳаи  “Баланд
бардоштани  устувории
кишоварзӣ”
Мулоқоти корӣ ҷиҳати раванди татбиқи лоиҳаи “Баланд бардоштани
устувории кишоварзӣ”

Санаи 10 -уми июли соли ҷорӣ мутахассисони масоили иҷтимоӣ ва
экологии  Муассисаи  давлатии  “Рушди  соҳибкорӣ  дар  соҳаи
кишоварзӣ”  дар  доираи  сафари  корӣ  ҷиҳати  раванди  татбиқи
лоиҳаи  “Баланд  бардоштани  устувории  кишоварзӣ”  бо  муовини
раиси вилояти мухтори куҳистони Бадахшон Амирбекзода Ҳабибулло
мулоқоти корӣ анҷом доданд.

Зимни мулоқот муовини раиси вилоят оид ба мувофиқа ва тасдиқи
нақшаи чорабиниҳои воқифгардонии аҳолӣ, баҳрагирандагони лоиҳа
ва  тарафҳои  манфиатдор,  инчунин  таъсиси  комиссияҳои  арзу
пешниҳодҳо  дар  сатҳи  маҳал,  корҳои  таъмиру  азнавсозии
иншоотҳо,  дастрасии  баҳрагирандагони  лоиҳа  бо  тухмиҳои
хушсифату  дорои  сертификати  зироатҳои  кишоварзӣ,  мустаҳкам
намудани  базаи  моддиву  техникии  хоҷагиҳои  ниёзманду
тухмипарвар,  бунёди  гармхонаи  доимоамалкунандаи  муосир  дар
ноҳияи Шуғнон ва дигар масъалаҳои мубрами соҳа таваҷҷӯҳи хосса
зоир намуданд.

Дар интиҳои мулоқот масъулин ҷиҳати иҷрои дастуру супоришҳои
Ҳукумати Ҷумҳурии Тоҷикистон махсусан Асосгузори сулҳу ваҳдати
миллӣ,  Пешвои  миллат,  Президенти  кишвар  муҳтарам  Эмомалӣ
Раҳмон оид ба бунёди иншоотҳои муосири кишоварзӣ, истифодаи
самараноки замин, мустаҳакам намудани баззаи модию техникии
хоҷагиҳои ниёзманд ибрози андеша карданд.

Раванди  баҳодиҳии  маводҳои
химиявӣ
Раванди баҳодиҳии маводҳои химиявӣ

Бо дастгирии Ҳукумати Ҷумҳурии Тоҷикистон Муассисаи давлатии
“Рушди соҳибкорӣ дар соҳаи кишоварзӣ” дар доираи компоненти 3-
и лоиҳаи “Баланд бардоштани устувории кишоварзӣ” шурӯъ аз соли
2024  безараргардонии  маводҳои  химиявию  заҳрхимикатҳои
кӯҳнашуда ва зарфҳое, ки дар он маҳлулҳои химиявӣ истифода
карда шудаанд ба роҳ мондааст.

То  ин  муддат  муассиса  ин  гуна  маводҳои  химиявиро  барои
безараргардонӣ ба партовгоҳи махсуси заҳрхимикатҳои кӯҳнашудаи
ноҳияи Вахш интиқол медод.

Бо ҳамин мақсад ҳафтаи ҷорӣ мутахассисони муассиса дар якҷоягӣ
бо муошовири байналмилалӣ оид ба муҳити зист Полтовец Алексей
дар  вилояти  Суғд  доир  ба  муайян  намудани  ҳолати  маводҳои

химиявии  муҳлаташон  гузашта  ва  зарфҳое,  ки  дар  он
заҳрхимикатҳо истифода шудаанд дар озмоишгоҳу амбори филиалҳои
Муассисаи  давлатии  муҳофизати  растаниҳо  ва  химикунонии
кишоварзӣ  ва  Институти  хокшиносӣ  ва  агрохимияи  АИКТ  дар
вилояти Суғд чорабинӣ баргузор намуданд.

Дар  рафти  баҳодиҳӣ  мушовири  байналмилалӣ  тибқи  риояи
талаботҳои  бехатарӣ  ҷиҳати  муайн  намудани  номгӯи
заҳрхимикатҳо,  дараҷаи  хатарнокии  онҳо,  ҳангоми  истифода,
интиқол, бандубаст намудан ва сари вақт несту нобуд кардани
онҳо ба мутахассисон тавсияҳои судманд пешниҳод намуд.

 



Дастгирии  кишоварзон  барои
рушди соҳа
ДАСТГИРИИ КИШОВАРЗОН БАРОИ РУШДИ СОҲА

Рушди соҳаи кишоварзӣ яке аз самтҳои афзалиятноки Ҳукумати
Ҷумҳурии Тоҷикистон ба ҳисоб рафта, аҳолиро бо озуқа, саноатро
бо  ашёи  хом  ва  беҳдошти  вазъи  иқтисодии  аҳолиро  таъмин
менамояд.

Бо дастгирии Ҳукумати Ҷумҳурии Тоҷикистон аз ҷониби Муассисаи
давлатии  “Рушди  соҳибкорӣ  дар  соҳаи  кишоварзӣ”  дар  доираи
лоиҳаи “Баланд бардоштани устувории кишоварзӣ” соли ҷорӣ 150
адад  тракторҳои  хурд  бо  ядак  харидорӣ  гардида,  дастраси
хоҷагиҳои ниёзманди кишвар гардонида шуд.

Ҳамунин ҷиҳати боз ҳам беҳтар намудани заминаи моддию техникии
хоҷагиҳои ниёзманди кишвар як қатор мошинолотҳои кишоварзӣ, аз
қабили испори дупозадор, испори панҷпозадор, кулухмайдакунак,
картошкашинонак, картошкаканак, дорупошаки штангӣ, дорупошаки
бодӣ, нурипошак, гандумкубак, дости тракторӣ, чизел, сихмола,
дискмола, тухмипошаки ғалла тухмипошаки сабзавод, култиватор
ва нимядак барои обкашӣ харидорӣ гардида, дастраси хоҷагиҳои
ниёзманд гардонида мешавад.

Айни ҳол тақсимоти техника — мошинолоти кишоварзӣ дар миқёси
кишвар оғоз гардида, барои мустаҳкам намудани заминаи моддию
техникии  хоҷагиҳои  ниёзманд  (баҳрагирандагони  лоиҳа)  равона
карда мешавад.

Асосгузори  сулҳу ваҳдати миллӣ, Пешвои миллат, Президенти
Ҷумҳурии Тоҷикистон муҳтарам  Эмомалӣ Раҳмон пайваста ҷиҳати
рушди соҳа, таъминоти моддиву техникии хоҷагиҳо таъкид намуда,
оид  ба  истифодаи  самараноки  обу  замин,  баланд  бардоштани
ҳосилнокии  зироатҳои  кишоварзӣ  бо  истифода  аз  технологияи
муосир рӯёнидани ду — се ҳосил аз як замин ва таъмини дигар
хоҷагиҳо  бо  тухмиҳои  хушсифат  дастуру  супоришҳои  мушаххас

https://aedpmu.tj/tj/2025/07/08/dastgirii-kishovarzon/
https://aedpmu.tj/tj/2025/07/08/dastgirii-kishovarzon/


медиҳанд.

Хоҷагидорон ҳамасола аз дастгириву ғамхориҳои пайвастаи Пешвои
муаззами миллат қаноатманд буда, ҷиҳати рушди соҳаи кишоварзӣ
изҳори сипос менамоянд.



 

Рафти корҳои таъмиру бозсозӣ
дар Маркази миллии захираҳои
генетикии АИКТ
Рафти  корҳои  таъмиру  бозсозӣ  дар  Маркази  миллии  захираҳои
генетикии АИКТ

Ҳукумати Ҷумҳурии Тоҷикистон ҳамасола ҷиҳати татбиқи нақшаҳо
таваҷҷӯҳи беандоза зоир намуда, барои рушди пешрафти соҳаҳои
гуногуни кишвар пайваста тадбирҳои зарурӣ меандешад.

Бо дастгирии Ҳукумати Ҷумҳурии Тоҷикистон аз ҷониби Муассисаи
давлатии  “Рушди  соҳибкорӣ  дар  соҳаи  кишоварзӣ”  дар  доираи
лоиҳаи “Баланд бардоштани устувории кишоварзӣ” якқатор биноҳои
илмию  таълимии  ниҳодҳои  Вазорати  кишоварзии  Ҷумҳурии
Тоҷикистон ва Академияи илмҳои кишоварзии Тоҷикистон давра ба
давра  бо  тарҳи  муосир  таъмиру  азнавсозӣ  гардида  мавриди
истифода қорор мегиранд.

Бояд  тазакур  дод,  ки  Маркази  миллии  захираҳои  генетикии
Академияи илмҳои кишоварзии Тоҷикистон фаъолияташро аз 2006
оғоз намуда, дар нигоҳдории тухмиҳои нодиру хушсифати маҳаллӣ,
дарахтони  донакдору  тухмакдори  маҳаллӣ  ва  навъу  намунаҳои
нодир нақши бориз дорад.

Бинобар сабаби ба таъмир ниёз доштани ин маркази илмӣ соли
ҷорӣ муассиса дар доираи лоиҳа болопӯши биноро дар масоҳати
445  метри  мурабба,  ҳамворкунии  деворҳо  410  метри  мурабба,
рангубори дохили бино 480 метри мурабба ва фарш 156 метри
мурабба, шифт (сақф) 30 метри мурабба бо сифати баланд таъмиру
азнавсозӣ  менамояд.  Ҳамчунин  таҷҳизотҳои  хурди  барқӣ  ва
кандилҳо  пурра  иваз  гардида,  даромадгоҳи  бино  низ  таъмири
замонавӣ мегардад.

Айни ҳол корҳои рангуборкунӣ дар дохили бино бо маром идома
дошта, коргарон дар рафти корҳои таъмирӣ барои дар мудатҳои
тулонӣ хизмат намудани бинои мазкур нозукиҳои корҳои таъмириро
ба инобат гирифта, бо сифати баланд ба анҷом мерасонанд.

Дар рафти корҳои таъмирӣ муҳандисон ва мутахассисони масоили
иҷтимоӣ ва экологии муассиса ба коргароне, ки ба кори таъмирӣ
ҷалб гардидаанд дар марҳилаи оғозёбии корҳо ҷиҳати иҷроиши
нақшаи идоракунии муҳити зист, натиҷаҳои арзёбии таъсир ба
муҳити  зист,  риояи  қоидаҳои  беҳдоштиву  санитарӣ,  техникаи
бехатарӣ, иҷроиши талаботу меъёрҳои амалкунандаи қонунгузории
Ҷумҳурии Тоҷикистон ва Бонки ҷаҳонӣ, механизми баррасии арзу
дархостҳо ва иҷроиши дигар қонунҳои амалкунанда маълумотҳои
муфассалро пешниҳод намуданд.



 


